
Annunzia da mort
Cun grond respect ed engraziament per sia prestaziun a favur da noss’interpresa prendain
nus cumià da

GieriAlbin-Seglio
24 d’october 1943 fin 13 da mars 2014

Durant ina lunga perioda da 22 onns ha Gieri Albin lavurà sco correspundent dal Radio
Rumantsch a Mustér e reporter da sport. L’october 2008 è GieriAlbin ì en pensiun.

Nus tegnain Gieri en buna memoria sco schurnalist curaschus cun interess per tut ils
schabetgs regiunals e che n’aveva nagina tema da tractar temas pli sensibels e difficils.

A la famiglia en malencurada admettain nus nossa sincera condolientscha.

RTR Radiotelevisiun Svizra Rumantscha
Direcziun e persunal

SRG SSR Svizra Rumantscha SRG.R
Suprastanza, cussegl regiunal e cussegl dal public

La messa da bara ha lieu glindesdi, ils 17 da mars 2014 a las 14.00 en la baselgia parochiala
S. Gions a Mustér. La sepultura da l’urna ha lieu pli tard en il ravugl da la famiglia.

■ GRISCHUN

Da vischnancas
e regiuns

–Vaz: Il plan da zonas 1:2500 «Revisiun
parziala Valbella» ch’è vegnì concludì da
la vischnanca da Vaz ils 25 da november
2012 vegn approvà concernent la zona
per il sport d’enviern en il sectur da la
staziun da la teleferica da colliaziun.
Cun quai èn stgaffidas las premissas da
la planisaziun d’utilisaziun per l’im-
plant planisà d’ina pendiculara «Heim-
berg–Proschieri» er sin territori com-
munal da Vaz. La dumonda da conces-
siun correspundenta da las Telefericas
Lai SA sa chatta actualmain tar l’Uffizi
federal da traffic.
–Valsot: La revisiun parziala da la plani-
saziun locala concludida da l’anteriura
vischnanca da Tschlin (en il fratemp fu-
siunada a la vischnanca da Valsot) ils 26
da november 2012 vegn approvada cun
resalvas. Cun la planisaziun d’utilisaziun
vegn stgaffida ina nova zona d’abitar
«Chaflur» en il territori «Prà da las
Vals/Tulai». La zona d’abitar «Chaflur»
vegn approvadamo en quai che reguarda
las parcellas nr. 3617, 4337 e 4684.Quai

correspunda a circa dus t
tscha che l’anteriura
Tschlin aveva concludì
Cun la limitaziun duai ve
dus abitadis da Chaflur
sa preschentan fin ussa sc
pendents creschian en
main.
– Murmarera, Mut: Las
zialas da las leschas da t
schnancas daMurmarer
nan approvadas. Las di
dadas pertutgan – en i
schnanca da Murmarera
taglia tar la taglia sin suc
e sin donaziuns ed – en
schnanca da Mut – las ta
tar la taglia sin midada
immobiglias.
– Scanvetg central: La l
dal cumin-baselgia evang
Scanvetg central (fusiun d
selgia da St. Peter/Pagig,
Castiel/Calfreisen/Lüen)
ber 2013 vegn approvada

Minoritads en l’intschess
da l’OSCE

Dieta a Berna ils 20 da mars cun referat da Daniel ürer e debatta
DA GUIU SOBIELA-CAANITZ

■ L’Organisaziun per la segirtad e la
collavuraziun en Europa (OSCE,
www.osce.org), cun sedia a Vienna,
«lavura per stabilisar e render pli se-
gira l’entira Europa. Ella promova ina
collavuraziun pli stretga a favur da
l’economia, la perscrutaziun, la cul-
tura e la protecziun da l’ambient. Ella
vul ‘crear ina structura europeica da se-
girtad per il 21avel tschientaner.’ Ses
commembers èn 57 pajais, numnada-
main tut ils stadis europeics ed ils suc-
cessurs da l’URSS, plinavant ils Stadis
unids, il Canada e (…) la Mongolia.
Cun l’OSCE collavuran 11 partenaris:
6 stadis enturn il Mar mediterran, 4
asiatics e l’Australia»*. Secretari gene-
ral da l’OSCE è il diplomat furlan
Lamberto Zannier. L’auta cumissaria
da l’OSCE per las minoritads etnicas è
Astrid Thors (Den Haag), Svedaisa da
Finlanda ed anteriura ministra fin-
landaisa (v. La Quotidiana, 21 d’octo-
ber 2013). Il Departament d’affars ex-
teriurs (www.eda.admin.ch/osce2014)
infurmescha: «Il 2014 occupa la Svizra
la presidenza da l’OSCE. Uschia po’la
rinforzar ses engaschi (…). Igl è la se-
gunda giada, suenter 1996, che la Sviz-
ra surpiglia la presidenza da l’OSCE.
Durant sia presidenza vegn’la a colla-
vurar stretgamain cun la Serbia; il 2015
duai lezza presidiar l’OSCE (…). Ils 24
da favrer ha president federal Didier
Burkhalter, parsura da l’OSCE, infur-
mà commembras e commembers dal
cussegl da segirezza da l’ONU ch’el ha-
ja numnà ambassadurTimGuldimann
per al represchentar persunalmain en
Ucraina (…). En sia allocuziun (…) ha
Burkhalter plinavant fatg endament
che l’OSCE saja pronta da surpigliar
ina funcziun activa en la crisa ucranaisa
e d’inoltrar in’expertisa per sustegnair
propostas da schliaziun (…). En il rom
da la presidenza svizra ha la missiun da
l’OSCE en Serbia arranschà ils 24 e 25
da favrer a Belgrad l’emprim da quatter
ateliers da societad civila; tschels trais
han lieu en il decurs da l’onn a Tbilisi
[Georgia], Duschanbe [Tadschichis-
tan] e Vienna. En l’atelier da Belgrad
han var sessanta persunas ord l’entira
Europa dal sidost discutà la prevenziun
da la tortura e da malfatgs e discurs

chaschunads da l’odi, cunzunt cunter
Sinti e Roma.»

Situaziun privlusa en Ucraina
L’OSCE è naschida sco relasch da la con-
ferenza da Helsinki (1975). Dapi 1977
datti in comité svizzer da Helsinki
(Lenzburg/AG; info@shv-ch.org) per
democrazia, constituziunalitad e dretgs
umans. Lez comité arranscha ina saira da
dus referats ed ina discussiun gievgia, ils
20 da mars 2014 a las 18.15 en l’audito-
riummaximum da l’Universitad da Ber-
na. L’occurrenza è intitulada: «Minori-
tads en l’intschess da l’OSCE: Dretgs,
protecziun, integraziun.» Ins basegnass
nundumbraivlas sesidas per tractar in te-
ma uschè vast; ma l’actualitad vegn segir
ad intimar ils dus referents, il terz parti-
cipant e las duas participantas a s’expri-
mer cunzunt davart l’annexiun russa da
la Crim e davart las consequenzas per ils
pajais limitrofs da la Russia, oravant tut
per l’Ucraina. Ins rapporta da violenzas
provocadas da burgais da Russia en lieus
ucranais damanaivel dal cunfin russ.
President Vladimir Vladimirovitsch Pu-
tin ha declerà pliras giadas ch’el veglia
«proteger populaziuns russofonas. Quai
giustifitgass medemamain in’operaziun
militara en l’Ucraina da l’ost e dal sid.
Putin resguarda sasez, betgmo sco il pre-
sident da la Russia, ma sco protectur dal
‘mund russ’, pia d’in conglomerat con-
fus» («e Economist», 15 da mars
2014, p. 23). El pudess era manegiar la
Moldova, per exempel sias minoritads
bulgaras e gagausas che resguardan il russ
sco lur lingua da cultura (v. LaQuotidia-
na dals 21 da schaner 2014). Astrid
ors ha dal reminent gia stuì s’occupar
da cuntraversas etnicas en Moldova. Ma
Putin manegia segir er ils Russ translo-
cads al Balticum suenter 1945 e lur des-
cendents. Lezza giada ha l’URSS depor-
tà var 20 000 umans d’Estonia e Letto-
nia a l’Arctica u a Sibiria; per la paja han
Russ stuì ir a star al Balticum per al rus-
sifitgar. L’Estonia dumbrava ina popula-
ziun slava dad 8,2% il 1934 e 35,2% il
1989, la Lettonia 12,1% il 1935 e 42%
il 1989. Suenter la fin da l’URSS han
omadus pajais natiralisà las populaziuns
da derivanza immigrada integradas en la
societad estona u lettona; tschellas dast-
gan restar en il pajais e schizunt comme-
morar mintga 9 da matg la victoria so-

vietica da 1945, la quala ha lura muntà
passa quatter decennis da sovietisaziun
sfurzada per ils pievels indigens dal Bal-
ticum. Estonia e Lettonia ston ussa te-
mair che «l’incendiari» Putin («Brand-
stifter» tenor «Der Spiegel» dals 10 da
mars) instigheschia Russ da quels pajais
cunter lur stadis; domadus fan per cletg
part da l’allianza militara atlantica. Pro-
blems pli u main actuals datti plinavant
en Tirchia per Curds, alevids e cristians,
senza tralaschar la Cipra. Ins n’astga era
betg emblidar la brama d’autonomia ter-
ritoriala dals Siculs («Szekélyek») da lin-
gua ungaraisa en la Transilvania da l’ost.
La Catalugna e Scozia èn dus casos gia
renumads. La dieta dals 20 vegn pia
strusch a stuair tschertgar temas da dis-
cussiun.

Persunalitads participantas
Marianne von Grüningen (Basilea), an-
teriura ambassadura da la Svizra a Hel-
sinki, avra la dieta; lezza vegn manada
dal politolog Laurent Goetschel (Uni-
versitad da Basilea). L’emprim referent
na ston ins segir betg preschentar: Il giu-
rist e politolog Daniel ürer (*1945),
burgais da Cuira e Valzeina (oz en la vi-
schnanca da Crusch), è commember dal
Comité internaziunal da la Crusch co-
tschna e viceparsura da la fundaziun
Convivenza (Mustér; v. La Quotidiana
dals 5 da fanadur 2013). Il segund refe-
rent, Alexander Hug, è cussegliader da
l’auta cumissaria per minoritads Astrid
ors. Il terz participant, Romedi Ar-
quint, è stà parsura da la Lia Rumant-
scha e da l’Uniun federalistica da cumin-
anzas etnicas europeicas ed ha repre-
schentà l’Engiadin’Ota en il cussegl
grond. Da la debatta fan anc part Chri-
staMarkwalder (Burgdorf/BE), vicepre-
sidenta dal cussegl naziunal ed anteriura
presidenta da la cumissiun da politica
exteriura dal cussegl naziunal, e Sophie
Heegaard Schroeter (Friburg), experta
per dumondas da minoritads tar la Di-
recziun federala dal dretg internaziunal
public a Berna. Il cas da la Crim, nua che
12% da la populaziun è tatara e tema
l’annexiun a la Russia, mussa che talas
dumondas n’èn betg mo academicas.

* Der neue Fischer Weltalmanach 2014.
Frankfurt am Main (Fischer Taschenbuch,
ISBN 978-3-596-72014-9) 2013, p. 609,
chavazzin «OSZE».

Cun dolur e tristezia prendein nus cumiau da miu car mariu, car bab, frar, aug, e quinau

Isidor Collenberg-Blumenthal
29-12-1947 – 14-3-2014

Isidor ei morts en consequenza d’ina attacca dil cor.

Amiez sias carezadas muntognas ha el rendiu sia olma al Scaffider.

Las famiglias en malencurada:
Anita, consorta
Beat, fegl
Gion e Margrit Collenberg-Zembrot, frar
Meinrad Collenberg, frar
Ursula Mengia e Silvio Caduff-Collenberg, sora
e famiglias

ulteriurs parents, amitgs cun famiglias

La messa da bara ha liug gliendisdis, ils 17 da mars 2014 allas 13.30 en baselgia parochiala
a Morissen.

Adressa da malencurada:
Anita Collenberg-Blumenthal
vitg 83
7143 Morissen

Textfeld
La Quotidiana 17-3-2014, p. 15




